
Paglipat nang Papasok 
at Palabas

Rebyuhin ang Iyong Kasunduan  
Bago Ka Pumirma

Kapag pumapasok sa isang tenancy agreement  
(kasunduan sa pag-upa), siguraduhing  
mayroon itong:

Mga legal na pangalan ng tenant at  
ng landlord.

Address para sa serbisyo at telepono  
ng landlord o ng ahente ng landlord.

Petsa kung kailan magsisimula ang tenancy.

...at marami pang iba.

Tingnan ang Seksyon 13 ng Residential Tenancy Act (RTA) 
para sa kompletong listahan.

Kung nais mong makapagpadala at tumanggap sa email  
mula sa iyong landlord ng mga mahahalagang dokumento, 
siguraduhing nakalista ang iyong email at ang email ng iyong 
landlord sa tenancy agreement.

Dapat bigyan ng landlord ang tenant ng kopya ng 
kasunduan sa loob ng 21 araw.

Condition Inspection Reports Kapag 
Lumilipat nang Papasok

Ang iyong unit ay dapat makatwirang maayos 
kapag lumipat ka dito. Sa ilalim ng RTA, dapat 
siguraduhin ng mga landlord na ang uupahan ay 
tumutupad sa mga kinakailangang health and 
safety standards (mga pamantayan sa kalusugan  
at kaligtasan) at na ito’y angkop na matitirhan. 

Ang condition inspection report ay ginagamit para 
idokumento ang kondisyon ng unit sa simula at 
katapusan ng tenancy. 

Paglipat Nang Papasok

•	 Dapat ka bigyan ng iyong landlord ng hindi kukulang sa 
dalawang pagkakataong lumahok sa isang inspection; 
ito’y karaniwang ginagawa bago mo ilipat ang iyong mga 
kagamitan papasok sa unit, AT dapat ka niyang bigyan ng 
kinompletong inspection report sa loob ng 7 araw.

•	 Dapat mo at ng iyong landlord punan ang inaprubahang 
RTB-27 “Condition Inspection Report” o isang form 
katulad nito na may mga kasamang nirerequire na tadhana 
kapag ginawa ninyo ang walk-through; kung hindi ay hindi 
legally valid ang inspeksyon.2 

•	 Kumuha ka ng iyong mga sariling retrato at videos 
habang ginagawa ninyo ang inspeksyon, lalo na kung hindi 
ka sumasang-ayon sa assessment ng landlord.

Ang isang tadhana sa isang 
tenancy agreement ay maaaring 
hindi maipatupad kung ito’y 
lubos na hindi makatarungan  
o pabor sa isang panig lamang, o 
kung sumasalungat ito sa RTA.1  
Kontakin ang TRAC kung  
may mga katanungan!



Ang TRAC ay tumatanggap ng patuloy na suporta mula sa:

Ito’y pangkalahatang impormasyon na umaaplay sa British Columbia, Canada. Hindi magagarantiya 
ng TRAC na ito ang kasalukuyang bersiyon at na ito’y kompleto. Ang fact sheet na ito ay hindi 
dapat ituring na legal na payo para sa mga ispesipikong legal na problema. Gamitin sa sarili mong 
kapahamakan at konsultahin ang isang abogado kung kailangan mo ng legal na payo. V1 July, 2025.

Filipino

Responsibilidad sa Pagpapaayos  
at Paglilinis ng Unit

Sa katapusan ng isang tenancy, responsibilidad ng 
tenant na siguraduhin na ang unit ay medyo malinis. 
PERO HINDI responsibilidad ng mga tenant na 
ayusin ang wear-and-tear dahil sa normál na gamit 
ng unit sa buong panahon ng tenancy. 

Bago ka umalis sa unit, inaasahan kang linisin ang 
mga sumusunod:

Loob at labas ng appliances, tulad ng pugon  
o fridge.

Loob ng mga bintana at tracks nito.

I-steam clean o i-shampoo ang carpet.

Para sa buong listahan, tingnan ang Residential 
Tenancy Branch (RTB) Policy Guideline 1.

Condition Inspection Reports Kapag  
Lumilipat nang Palabás

Dapat kang bigyan ng iyong landlord ng dalawang 
pagkakataong lumahok sa move-out inspection (inspeksyon 
na gagawin kapag aalis na sa unit). Dapat ninyong dalawa 
kumpletohin ang RTB-27 “Condition Inspection Report” o isang 
form na katulad nito, at dapat ibigay sa iyo ng iyong landlord 
ang report sa loob ng 15 araw ng pagkompleto ng inspeksyon.

Para makuha muli ang iyong security deposit, 
siguraduhing sulatan ang iyong landlord para 
ibigay sa kanya ang iyong forwarding address sa 
loob ng 1 taon pagkatapos ng tenancy.5 

Paglipat nang Palabás Kailan ba ang petsa ng 
pagtatapos ng aking tenancy?

Kung ang 
iyong tenancy 
ay periodic/
month-to-
month:

Walang petsang nakatakda. 
Hindi ka maaaring paalisin ng 
iyong landlord nang walang 
notice (abiso).

Magbigay ng isang full one-month 
notice (isang buong buwan na abiso) 
bago maging due ang renta. 

Halimbawa, kung nagbabayad ka ng 
renta sa ika-1 ng buwan at plano mong 
umalis nang Mayo 31, dapat matanggap 
ng iyong landlord ang iyong notice nang 
hindi lalampas ng Abril 30.

Ang iyong fixed-term tenancy 
ay awtomatikong magiging 
patuloy na month-to-month 
tenancy oras na natapos na 
ang term, maliban kung ang 
iyong kasunduan ay may valid 
na “vacate clause”.3 Hindi ka 
maaaring paalisin ng  
iyong landlord nang  
walang notice.

Kung plano mong umalis at lumipat 
sa katapusan ng term, magbigay 
ng hindi kukulang sa one-month’s 
notice. Ang fixed-term tenancies 
ay hindi maaaring tapusin nang 
mas maaga nang walang valid na 
dahilan.4 

Paano ba ako makakapagbigay ng 
notice na ako’y aalis na sa unit / 
tatapusin ko na ang tenancy?

Kung ang iyong 
tenancy ay fixed-
term:

Para sa Karagdagang Impormasyon
1	 Para sa karagdagang impormasyon, tingnan ang Seksyon 6 ng RTA at ang  

RTB Policy Guideline 8.
2	 Tingnan ang Seksyon 20 ng Residential Tenancy Regulation (RTR) para sa 

karaniwang impormasyon na dapat isama sa isang Condition Inspection 
Report.

3	 Tingnan ang Policy Guideline 30 at Seksyon 13.1 ng RTR para sa karagdagang 
impormasyon tungkol sa vacate clauses at kung valid ang iyong vacate clause.

4	 Tingnan ang aming fact sheet tungkol sa “Breaking a Lease” (“Pagputol sa 
Lease”) at ang RTB Policy Guideline 30 para sa karagdagang impormasyon.

5	 Tingnan ang aming “Deposits & Fees” fact sheet at ang RTB Policy Guideline 17 
para sa impormasyon tungkol sa mga security deposit.

Ang notice para tapusin ang tenancy ay kailangang 
ipadala nang nakasulat at dapat banggitin dito ang 
address ng rental unit, ang petsa kung kailan magtatapos 
ang tenancy, ang pirma ng táong nagbibigay ng notice,  
at ang petsa kung kailan ito pinirmahan.


